
 

 

Přeprošenje na Maćičnu akademiju 

Po přestawce korony dla přeprošuje stawizniska sekcija Maćicy Serbskeje zaso na 

swoje zjawne přednoški. 

Na žurli Serbskeho domu w Budyšinje přednošuje štwórtk, 19. oktobra 2023,  

w 19.00 hodź. Serbski superintendent n. w. Jan Malink na temu: 

Hadam Bohuchwał Šěrach – pčołar, wučbnicar, stawiznar a farar. 

Lětsa spomina so na 250. posmjertniny Hadama Bohuchwała Šěracha, 2024 na jeho 

300. narodny dźeń. Jako pčołar doby sej ze swojimi wotkryćemi europsku sławu. Tola 

tež na serbskim cyrkwinskim a kulturnym polu běše nimoměry aktiwny. Jeho kniha 

„Melittotheologia“ zaběra stawiznarjow a teologow hač do dźensnišeho. 

Přednošk budźe w serbskej rěči, zastup je darmotny.  

